தயாநிதி மாறன் பதவி விலக வேண்டும்

தஞ்சாவூர், ஜூன் 11: முறைகேடு புகார்களில் சிக்கியுள்ள மத்திய அமைச்சர் தயாநிதி மாறன் உடனடியாகப் பதவி விலக வேண்டும் என அகில இந்திய பிஎஸ்என்எல் அதிகாரிகள் சங்கம் வலியுறுத்தியுள்ளது. 

   தஞ்சாவூரில் வெள்ளிக்கிழமை நடைபெற்ற இந்தச் சங்கத்தின் தஞ்சை தொலைத்தொடர்பு மாவட்ட சிறப்புக் கூட்டத்தில் நிறைவேற்றப்பட்ட தீர்மானங்கள்: 

   பிஎஸ்என்எல் செல்போன் சேவை விரிவாக்கத்துக்கான நவீன கருவிகளை கொள்முதல் செய்ய 2007 முதல் 2010 வரையில் கொடுக்கப்பட்ட முக்கிய டெண்டர்கள் அனைத்தும் எவ்வித சரியான காரணங்களும் கூறப்படாமல் நிராகரிக்கப்பட்டுள்ளன. இதனால், செல்போன் சேவை விரிவாக்கமும், நிறுவனத்தின் வளர்ச்சியும் மிகமோசமான பின்னடைவைச் சந்தித்துள்ளது. 

   மத்திய அரசின் தாராளமயக் கொள்கையால் பிஎஸ்என்எல் நிறுவனம் பல இன்னல்களைச் சந்தித்து வரும் நிலையில், அந்தக் கொள்கையால் பன்னாட்டு நிறுவனங்களும், கார்பரேட் நிறுவனங்களும் கொள்ளை லாபம் அடைந்து வருகின்றன. 

  பிஎஸ்என்எல் நிறுவனத்தில் காணப்படும் லஞ்சம், ஊழல் என்பது முடிவெடுக்கும் நிலையில் உள்ள மேல் மட்டத்திலேயே நடைபெறுவதும், முடிவெடுப்பதில் தாமதப்படுத்தும் உத்தியுமே அதன் வளர்ச்சிக்கு முட்டுக்கட்டைகளாக உள்ளன. 

   அதனால், பிஎஸ்என்எல் நிறுவனத்தை தன்னாட்சிப் பெற்ற நிறுவனமாக செயல்பட அனுமதிப்பதோடு, அதன் வளர்ச்சிக்குத் தேவையான நவீன கருவிகளை கொள்முதல் செய்வதற்கான டெண்டர் குறித்த கொள்கை முடிவுகளில் தொலைத்தொடர்புத் துறை அமைச்சகம் தலையிடாமல் விலக்கிவைக்கப்பட வேண்டும்.   

   2007-ல் தயாநிதிமாறன் தொலைத்தொடர்புத் துறை அமைச்சராக இருந்த போது, தனது அதிகாரத்தை தவறாகப் பயன்படுத்தியது தற்போது அம்பலமாகியுள்ளது. ஐஎஸ்டிஎன் வசதிகொண்ட 323 பிஎஸ்என்எல் இணைப்புகளை தனது குடும்ப நிறுவனமான சன் டி.விக்கு முறைகேடாகப் பயன்படுத்தியதால் ஏற்பட்டுள்ள ரூ. 440 கோடி இழப்பை, சன் டி.வி. நிறுவனத்திடமிருந்து வசூலித்து பிஎஸ்என்எல் நிறுவனத்துக்கு வழங்க வேண்டும். 

   மேற்கண்ட ஊழல் வெளியாகிய சில நாள்களிலேயே ஏர்செல் நிறுவனத்தின் முன்னாள் தலைவர் சிவசங்கரனை மிரட்டி மலேசியாவின் மேக்சிஸ் நிறுவனத்துக்கு ஏர்செல்லை விற்பனை செய்ய வைத்ததாக தயாநிதி மாறன் மீது புதிய குற்றச்சாட்டு எழுந்துள்ளது. அவர் மீது கூறப்படும் புகார்கள் குறித்து நியாயமான, ஒளிவுமறைவற்ற விசாரணை நடைபெற வேண்டும் என்றால், அவர் உடனடியாக மத்திய அமைச்சர் பொறுப்பிலிருந்து விலக வேண்டும் என கூட்டத்தில் வலியுறுத்துப்பட்டது. 

   கூட்டத்துக்கு சங்கத்தின் மாவட்டத் தலைவர் என். ஜெயராமன் தலைமை வகித்தார்.  செயலர் எஸ். தங்கமணி வரவேற்றார். மாநிலத் தலைவர் பி. மனோகரன், துணைச் செயலர்கள் எம்.எஸ். ராதாகிருஷ்ணன், எஸ். காமராஜ், நிர்வாகிகள் வி. உஷா, டி. குணசேகரன், கிரிஸ்டோபர் உள்ளிட்டோர் பங்கேற்றனர்.

BSNL Officers Association demands Maran's resignation 
Special Correspondent 

THANJAVUR: The All India Bharath Sanchar Nigam Ltd (BSNL) Officers Association has demanded the resignation of Union Minister for Textiles Dayanidhi Maran in the wake of the allegations against him with respect to issue of telecom licences and misuse of BSNL telephone lines.

The association which held its meeting here on Friday adopted a resolution in this connection.

A press release issued here on Sunday said Mr.Maran should immediately resign from Union ministry.

Autonomous body

It appealed to the Central Government to make the telecom department an autonomous body.

It also expressed concern over the Government not clearing tenders for purchase of accessories for expansion of cellular service by BSNL.

N.Jayaraman, Thanjavur Telecome district president of the association presided over the meeting.

S.Thangamani, district secretary, P.Manoharan, state president and S.Radhakrishnan, Assistant Secretary participated in the meeting, the press release said.

